
Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.51 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 9, li saret fis-7 ta’ Lulju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet l-għaxar laqgħa ta’ dan il-Kumitat billi infurmat lill-mistednin għal din il-laqgħa li l-proċeduri huma kollha pubbliċi u ser jiġu mxandra. Infurmathom ukoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor. 

Il-President irrappurtat li fit-22 ta’ Lulju 2020, hija bħala President tal-Kumitat, qiegħdet fuq il-Mejda tal-Kamra  r-rapport ifformulat minn dan il-Kumitat fir-rigward tad-disa’ laqgħat li nżammu fejn matulhom ġie diskuss l-Impatt tal-COVID-19 fuq Għawdex u t triq ’il quddiem, flimkien ma’ numru ta’ mistiedna mid-diversi entitajiet u stakeholders. Dan ir-rapport ġie mgħoddi wkoll lill-Ministru għall-Finanzi u s-Servizzi Finanzjarji l-Onor. Edward Scicluna sabiex jiġi kkunsidrat waqt il-formulazzjoni tal-Budget 2021 kif ukoll lill-entitajiet li kienu mistiedna għal dawn il-laqgħat.

Il-President infurmat lill-Membri li wara d-disa’ laqgħa ta’ dan il-Kumitat, is-Sur Ruben Said mis-sezzjoni tal-Enforcement Gozo ta’ Transport Malta, bagħat lill-Kumitat aġġornament għal xi punti li kienu tqajmu fil-laqgħa preċedenti tal-kumitat, fosthom fuq il-parkeġġ ġewwa l-Imġarr, is-sitwazzjoni tat-traffiku fi Triq ir-Repubblika fir-Rabat Għawdex u t-trasnport pubbliku, liema punti ġew inklużi fir-rapport li tqiegħed fuq il-Mejda tal-Kamra.

Il-President infurmat ukoll li l-kumitat iltaqa’ mal-Eċċellenza Tiegħu Monsinjur Anton Teuma, Isqof Elett ta’ Għawdex, nhar it-Tnejn, 13 ta’ Lulju 2020 fil-Kurja ta’ Għawdex. Matul din il-laqgħa informali ġew skambjati diversi ideat u ntlaħaq ukoll qbil li perjodikament jinżammu laqgħat sabiex jiġu diskussi diversi materji ta’ importanza komuni.


FONDI TAL-UNJONI EWROPEA U L-ISTATE AID

Il-Kumitat stieden lis-Sur Paul Zahra, Segretarju Permanenti fi ħdan il-Ministeru għall-Affarijiet Barranin u Ewropej, sabiex jagħti l-preżentazzjoni tiegħu fuq is-suġġett.

Wara l-preżentazzjoni mis-Sur Zahra, il-Membri għamlulu numru ta’ mistoqsijiet.

Is-Sur Zahra ġie mgħoddi r-rapport ifformulat minn dan il-Kumitat dwar l-Impatt tal-COVID-19 fuq Għawdex u t-triq ’il quddiem sabiex jieħu nota tar-rakkomandazzjonijiet li ressaq dan il-Kumitat.

Wara, il-Kumitat stieden lis-Sur Joseph Borg, President tal-Gozo Business Chamber, sabiex jagħti l-preżentazzjoni tiegħu fuq is-suġġett.

Is-Sur Borg ppreżenta lill-Kumitat:

Dok 20 	Ittra mibgħuta lill-President tal-Kummissjoni Ewropea, lill-President tal-Parlament Ewropew u lill-President tal-Kunsill Ewropew fit-18 ta’ Ġunju 2020, bis-suġġett “Ensuring an Adequate Recovery in Islands”; u

Dok 21	Rapport ippreżentat waqt l-Assemblea Ġenerali tal-INSULEUR taħt il-Presidenza tal-Gozo Business Chamber li saret ġewwa Għawdex fl-24 ta’ Ottubru 2019 intitolat “Enhancing the Contribution of Business on Islands to Economic Development: A Proposal for a Flexible Application of the De Minimis Amount within the State Aid Framework”.

Il-Kumitat stieden lil Dr Gordon Cordina, Direttur Eżekuttiv ta’ E-Cubed Consultants Ltd, sabiex jagħti l-preżentazzjoni tiegħu fuq is-suġġett.

[bookmark: _GoBack]
Dr Gordon Cordina ta Powerpoint presentation u ppreżenta lill-Kumitat:

Dok 22	Powerpoint presentation intitolata “Enhancing the Contribution of Business on Islands to Economic Development: A Proposal for a Flexible Application of the De Minimis Amount within the State Aid Framework”.


Fis-6.31 p.m., il-President informat lill-Kumitat li l-laqgħa kienet ser tiġi aġġornata għal data li kellha tiġi komunikata aktar ’il quddiem minħabba xogħol parlamentari ieħor fil-Plenarja u infurmat lil Dr Cordina li dan is-suġġett kellu jitkompla f’laqgħa oħra tal-kumitat.

